
ԱՄՓՈՓԱԹԵՐԹ
«ՄԻՋԱԶԳԱՅԻՆ ՖԻՆԱՆՍԱԿԱՆ ԿՈՐՊՈՐԱՑԻԱՅԻ 2018 ԹՎԱԿԱՆԻ ԸՆԴՀԱՆՈՒՐ ԵՎ ԸՆՏՐՈՂԱԿԱՆ ԿԱՊԻՏԱԼԻ ԱՎԵԼԱՑՄԱՆ ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՐԱՑՈՒՑԻՉ ԲԱԺԱՆՈՐԴԱԳՐՈՒԹՅԱՆԸ ՀԱՎԱՆՈՒԹՅՈՒՆ
 ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	[bookmark: _GoBack]1. ՀՀ արտաքին գործերի նախարարություն
	03.02.2023թ.

	
	№1111/5326-23

	Ուսումնասիրելով ներկայացված՝ «Միջազգային ֆինանսական կորպորացիայի 2018 թվականի ընդհանուր և ընտրողական կապիտալի ավելացման շրջանակներում Հայաստանի Հանրապետության լրացուցիչ բաժանորդագրությանը հավանություն տալու մասին» ՀՀ կառավարության որոշման նախագիծը այսուհետ՝ նախագիծ, առաջարկում ենք նախագծի նախաբանում «Համաձայնագրի հոդվածների» 2-րդ հոդվածի դ և 3-րդ հոդվածի ա կետերի» բառերը փոխարինել «Համաձայնագրի հոդվածների» 2-րդ կետի և 3-րդ հոդվածի 2-րդ մասի» բառերով՝ հաշվի առնելով, որ «Համաձայնագրի հոդվածների» 3-րդ հոդվածում բացակայում է ա կետը, և համապատասխան դրույթը սահմանված է նույն հոդվածի 2-րդ մասում:
	Ընդունվել է, կատարվել է համապատասխան փոփոխություն: 

	2. ՀՀ արդարադատության նախարարություն
	01.02.2023թ.

	
	№ 01/27.1/5278-23

	1.«Նորմատիվ իրավական ակտերի մասին» օրենքի 21-րդ հոդվածի 7-րդ մասի համաձայն՝ իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը, ուստի նախագծի 2-րդ էջից սկսած հաջորդող բոլոր էջերից անհրաժեշտ է հանել «ՆԱԽԱԳԻԾ» բառը:
2.Նախագծի 2-րդ կետի ենթակետերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, որոնց համաձայն՝ ենթակետերը համարակալվում են արաբական թվանշաններով, որոնք տեքստից բաժանվում են փակագծով: Նույն դիտողությունը վերաբերում է նաև հավելվածի 3-րդ կետի ենթակետերին:

	Ընդունվել է, կատարվել համապատասխան փոփոխություն:

	3. ՀՀ կենտրոնական բանկ
	09.02.2023թ.

	
	№16.4-07/116-23

	Հայտնում ենք Ձեզ, որ «Միջազգային ֆինանսական կորպորացիայի 2018 թվականի ընդհանուր և ընտրողական կապիտալի ավելացման շրջանակներում Հայաստանի Հանրապետության լրացուցիչ բաժանորդագրությանը հավանություն տալու մասին» ՀՀ կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտարկումներ չունի։
	Ընդունվել է ի գիտություն: 

	4. ՀՀ էկոնոմիկայի նախարարություն
	14.02.2023թ. 

	
	№01/2462-2023

	Ի պատասխան Ձեր սույն թվականի հունվարի 30-ի թիվ 01/5-2/1321-2023 գրության՝ «Միջազգային ֆինանսական կորպորացիայի 2018 թվականի ընդհանուր և ընտրողական կապիտալի ավելացման շրջանակներում Հայաստանի Հանրապետության լրացուցիչ բաժանորդագրությանը հավանություն տալու մասին» ՀՀ կառավարության որոշման նախագիծի վերաբերյալ Էկոնոմիկայի նախարարությունը դիտողություններ և առաջարկություններ չունի։
	Ընդունվել է ի գիտություն:






